
Miguel Anxo Mouriño,
c’O reino ieal, volve ache-
garse á literatura para

adolescentes e pre-adolescentes,
onde entrara por vez primeira coa
obra titulada Os arriscados, e ade-
mais de facelo cumprindo
cunha serie de premisas
case que fundamentais
neste eido literario; tales
como o protagonista des-
favorecido por algún as-
pecto da vida, amigos e in-
imigos que aparecen na súa
vida, a escolla dunha escola
como o escenario principal
e unha serie de aventuras
incribles que mesturan as
máis das veces realidade e
fantasía, faino tamén inci-
dindo no carácter lúdico da
escrita, algo polo que el xa se
interesara no seu Esconxu-
ro, e para isto nesta ocasión
recupera a esquecida arte da
enigmística e basea a trama
do relato na resolución dos
problemas en forma de enig-
ma que se lle presentan á
protagonista.

Así, Antía, unha rapaza de
Santiago recén chegada a un-
ha vila mariñeira, onde vai vivir
coa súa nai logo da separación
dos seus pais, vese na obriga de
se adaptar a unha nova vida e a
se achegar a novos amigos, cou-
sa que no comezo non semella
doada. Mais, sen querelo, pouco
a pouco irá inseríndose na vida
da aula grazas a un orixinal xo-
go de animación á lectura idea-
do pola profe Uxía, que porá de
manifesto a agudeza de Antía e

l l e
v a l e r á
tamén pa-
ra ser admi-
rada polo resto
dos compañeiros. Mais este in-
terese pola enigmística tamén
lle valerá poder axudar a Buli,
bufo mascota da aula, e os seus
amigos cando queren desterra-

los e substituílos por novas
mascotas.

Desta maneira dous universos pa-
ralelos, un real e outro ficticio que,
malia semellaren unidos durante

todo o relato, rematan por
ser claramente diferencia-
dos até mesmo facer du-
bidar da existencia do se-
gundo grazas á introdu-
ción do xa recorrente re-
curso ao onírico. Un soño
que agacha todo ese mun-
do impensable dentro do
noso pero por outra ban-
da un mundo onde o lite-
rario ten máis cabida, o
único, se cadra, onde son
entendibles as loitas basea-
das en palíndromos, bi-
frontes ou enigmas puros.

Xa que logo, unha novela
de aventuras que se torna
útil como ferramenta de
animación á lectura de ma-
neira semellante a como o
fixera no seu tempo A histo-
ria interminable que agora,
grazas ao acceso xeralizado
ás novas tecnoloxías, permi-
te continuar a resolver enig-

mas mesmo despois da lectu-
ra do libro no blog creado polo

propio autor,e que tal e como fi-
xera a obra de Ende atrapa os lec-
tores e mergúllaos neses mundos
dicotómicos mais tan próximos o
un do outro no que atinxe a com-
portamentos e sentimentos.

MOURIÑO, Miguel Anxo, O reino
ideal, Ed. Galaxia, Vigo, 2007, 209
páxinas.

Monika Klose e André da
Loba; isto é, autora e
ilustrador, aúnan os

seus esforzos para dar ao prelo
un fermoso volu-
me que OQO
Editora publica a
finais do ano que
acabamos de dei-
xar. Unha e outro
ofrecen aos pri-
meiros lectores
unha divertida
historia que se
completa cunha
orixinal proposta
plástica onde os
personaxes, feitos
esculturas de car-
tón, semellan co-
brar vida e partici-
par nun xogo que
dende o punto de
vista literario resul-
ta moi substancioso
ao mesturar desexos,
sentimentos e unha boa dose
de enxeño.

Un día o oso visita o corvo e pro-
ponlle un cambio ao cal o paxaro
accede e dende ese momento o
oso ten ás para voar e o corvo
fortes brazos. Mais tras a fasci-
nante novidade inicial un e outro
comproban como o cambio non
fora tan positivo. Así que a corva
tentando restablecer a normali-

dade,
pídelle ao
p l a n t í g r a d o
que lle devolva as ás, desexo ao
que o oso non accede, feito que
obriga a ave a poñer en funciona-
mento o mecanismo do enxeño
e, tratando de non ferir a nin-
guén, artella un plan con final fe-

liz no que se salienta a astucia da
corva e a inxenuidade do oso.

Como adoita suceder nos contos
onde os protagonistas son ani-

mais, atopámonos tamén
aquí que as regras que rexen
as condutas das persoas son
as mesmas que guían o com-
portamento dos demais seres
vivos, tomando no só aqueles
aspectos que poderían ser
positivos -capacidade de ra-
ciocionio, resolución de con-
flitos, posibilidade de mani-
festar afecto…-, senón tamén
aquelas actuacións que poñen
en evidencia a parte máis de-
testable do ser humano. Mi-
metízanse así realidades que
unha vez analizadas poden
raiar o ridículo, pero que cu-
riosamente están na base de
moitos movementos. Desexar
o que ten o outro, preocuparse
máis polo alleo ca polo propio
ou mesmo valorar o dos de-
mais en detrimento do de cada

un son algunas destas prácticas
que se converten en habituais e
que ao velas reflectidas en ani-
mais resultan aínda máis recha-
mantes. Con intención ou sen
ela, o impacto está asegurado!

KLOSE, Monika e DA LOBA,
André, O oso e o corvo, OQO Ed.,
Pontevedra, 2007, 34 páxinas.

En forma de enigma

De animais

O último número de
Animal, o 17, cheganos cheo
de montaña. A Plataforma
SOS Caurel elabora un pro-
grama para sobrevivir, e
Xan G. Muras pon
as imaxes, unha por
cada mes, a modo
de calendario, por-
que o Caurel, inclui-
do na Rede Natura,
vive todo o ano. Pa-
solini tamén está
presente neste nú-
mero, cunha entre-

vista de Eugenia Wolfwicz
para a revista norteamerica-
na Anthaeus (1975), lúcida e
sorprendente, e tamén cun
artigo, “Aculturación e acul-

turación”, para que
poidamos entender
os tempos actuais.
Ademáis un conto,
O Alienista, do, es-
critor brasileiro Ma-
chado de Assis, a
quen o Gobierno
brasileiro decidiu
adicar o ano 2008.

ANDEL DE NOVIDADES
M. Blanco Rivas

Poemas de ruptura
Daniel Salgado

Edicións Sotelo Blanco. 69 páxinas

“Animal+”, nº 17
Ignacio Ramonet

Edicións Xerais. 664 páxinas

Descré da eternidade e
considera irrenunciábel o
desprazamento do modo de
produción dominante, xera-
dor de tanta des-
igualdade. Empori-
so o último libro de
poesía de Daniel
Salgado -de contido
profundamente so-
cial- está cargado do
optimismo necesa-
rio en tal empeño. O
autor considera im-

prescindíble “a caída lenta
da nosa época, onde non fa-
cemos pé”, e a defensa da ra-
zón emancipatoria dos po-

bos para acadar ese
mundo que anun-
cian todas utopías.
Daniel Salgado tra-
balla como xorna-
lista e publicou os
libros de poemas
Sucede (2004), Días
no imperio (2004), e
Éxodo (2006).

“LongaLingua”, Nº 11
Mesa pola Normalización Lingüística. 40 páxinas

A Mesa pola Normaliza-
ción Lingüística vén de tirar
do prelo o último número
da súa revista LongaLingua,
no que se inclúen
un artigo sobre o in-
cumprimento da
Carta Europea das
Linguas, una análise
sobre a situación do
galego en Eo-Navia,
O Bierzo, As Porte-
las e o val do Ellas
(Xosé-Henr ique

Costas); un traballo sobre os
deritos lingüísticos dos tra-
balladores e traballadoras
(Guillermo Garrido), e ta-

mén un artigo sobre
a situación política
no Timor Leste. Co-
mo novidade, a pre-
sentación da “Liña
do Galego”, un ser-
vizo para tramitar
queixas, consultas e
parabéns sobre de-
reitos lingüísticos.

O misterio de Carlos Reigosa
Xosé Manuel del Caño
Edicións Xerais. 323 páxinas

O presente volume reco-
lle as longas horas de con-
versas que o escritor da Pas-
toriza mantivo co autor. Sen
solemnidades nin reservas,
sen críticas aos de-
mais nin vontade de
fixar ortodoxias,
Carlos G. Reigosa
reconstrúe con cla-
ridade a súa andaina
humana e literaria,
desvelando o lado
da sombra dunha
vida que se desen-

volve a plena luz do día, a
través dos milleiros de páxi-
nas que leva publicadas. O
título do libro alude a un
“misterio” que se pretende

descifrar, que se tal
houbese está nos
seus eidos de Tras
da Corda, na infan-
cia e na familia, en
lugares sempre revi-
sitados, un espazo
temporeiramente
choído pola néboa e
o esquecemento.

Novela de aventuras

Paula Fernández

Impacto asegurado

María Navarro


